
Skuldpolisse: Jy het
regte én eie keuses

Ek het al gewys op die
boedelbelastinggevolge van
kredietlewensversekering.
Vandag kyk ons in die be-
sonder na jou regte as
kliént in ’n leningstransak-
sie wanneer banke en/of
ander instansies van jou
vereis om ’n polis uit te
neem om die skuld te dek.

Ek hoor te veel stories van
mense wat met die koop van ’n
huis of ’n kar tussen al die kon-
trakbladsye sommer ook 'n
aansoek om ’n nuwe polis te-
ken - sonder dat dit aan hulle
verduidelik is en sonder dat
hulle die keuse gegee is om ’n
besluit hieroor te neem. Dit is
verkeerd!

My seun se kinderoppasser
het ’n tyd gelede ’n TV-stel by
’n meubelwinkel gekoop vir
R4 000. Nadat die winkelassis-
tent met haar klaar was, het sy
R17 000 geskuld. Vir ’n TV-stel.
Ingesluit was ’n polis en lid-
maatskap van die een of ander
obskure “klub”. Dit is met
groot moeite en dreigemente
dat my seun haar uit die petal-
je kon red en die kontrak kon
kanselleer. Maar nie almal het
toegang tot ’n slim en harde-
kwas regsgeleerde wat gratis vir
jou werk nie. So, kyk wat jy te-
ken, voordat jy dit teken. Sake-
etiek is in baie gevalle ’n mite.

Kom ons kyk nou na krediet-
lewenspolisse. Die instansie wat
jou ’n lening gee of aan jou
goedere op ’n kredietplan ver-
koop, het ’n reg om te eis dat
jy die uitstaande skuld verseker
deur ’n lewenspolis uit te neem.
Wat hy nie kan doen nie, is om
’n polis van ’n bepaalde produk-
verskaffer aan jou op te dwing.

Ons kyk eers na wat die Nasi-
onale Kredietwet sé. Die kre-
dietverskaffer kan vereis dat ’n
polis uitgeneem of verskaf
word om die kliént se verplig-
ting teenoor hom na te kom.
Hy mag nie aandring op onre-
delike uitgawes ten opsigte van
die polis nie en die verseke-
ringsbedrag moet verband hou

met die werklike risiko van die
kredietverskaffer.

Die kredietverskaffer mag
ook geen bykomende tarief hef
buiten die werklike koste van
die premie nie. Hy moet ook
aan jou die totale koste, inge-
sluit enige kommissie betaal-
baar of voordeel ten gunste van
die kredietverskaffer, openbaar.

As die kredietverskaffer ’n se-
kere produkverskaffer se polis
aan jou voorstel, moet hy jou
sé van jou reg om die polis van
die hand te wys en dat jy ’n
polis van jou eie kan aanbied.

Die verskaffer mag wel vereis
dat jy ’n sessie teken ingevolge
waarvan die verskaffer voort-
aan namens jou die premies op
die polis betaal en dan die pre-
mies deur jou terugbetalings-
plan van jou verhaal. As die
premies jaarliks betaalbaar is
en jy los die skuld af, moet die
verskaffer die ongebruikte deel
van die premie aan jou terug-
betaal.

Sou daar ’n eis teen die polis
ontstaan, is die verskaffer net
geregtig op ’n bedrag gelyk aan
die uitstaande verpligting.

Verder bepaal die Wet op
Langtermynversekering uitdruk-
lik dat jy as kliént ’n keuse het
as jy gevra word om lewensver-
sekering te verskaf. Jy kan ’n
bestaande polis aanbied of jy
kan ’n polis uitneem by ’n ver-
sekeraar van jou keuse.

